
Hadirin Muslimin-Muslimat yang dikasihi Allah SWT Sekalian,

Pada pagi Eidulfitri yang mulia dan penuh keberkatan ini, marilah kita
sama-sama memperbanyakkan rasa syukur serta mempertingkatkan lagi
ketaqwaan kita kepada Allah SWT dengan sebenar-benar tagwa. Ketaqwaan
yang bersungguh-sungguh sehingga kita benar-benar merasai rasa
tanggungjawab untuk mentaati segala perintah Allah SWT dan

meninggalkan segala perkara yang dilarang-Nya. Mudah-mudahan kita

2 Ali-Imran: 102.




T e

semua diberi keberkatan, perlindungan dan kejayaan di dunia dan juga di
Akhirat.

Marilah sama-sama kita hayati khutbah Eidulfitri pada tahun ini
bertajuk, “EIDULFITRI: KEMBALI KEPADA FITRAH”.

Hadirin Muslimin-Muslimat yang dikasihi Allah SWT sekalian.

Pada pagi yang penuh berbahagia ini, kita berkumpul dalam suasana
gembira menyambut Eidulfitri setelah sebulan bermujahadah dan beribadah
mengikuti madrasah Ramadhan. Hari ini bukan sekadar hari kemenangan,
akan tetapi lebih daripada itu, ia adalah hari di mana kita kembali kepada

fitrah asal kejadian.

Eidulfitri adalah simbolik kepada suatu perjalanan spiritual, satu
kepulangan kepada asal diri manusia yang suci, bersih, dan tunduk
sepenuhnya kepada Allah SWT. Fitrah bermaksud sifat semula jadi atau

naluri yang telah tertanam dalam diri manusia sejak asal penciptaannya.

Eidulfitri mengingatkan kita bahawa fitrah manusia pada hakikatnya
mengenali dan bersaksi bahawa Allah SWT adalah Tuhan yang Maha

Pencipta. Dialah Tuhan yang mentadbir alam ini.
Firman Allah SWT di dalam surah al-A’raf ayat 172 yang bermaksud:

‘Dan (ingatlah wahai Muhammad) ketika Tuhanmu mengeluarkan
zuriat anak-anak Adam (turun-temurun) dari (tulang) belakang mereka, dan

Dia (Allah) jadikan mereka saksi terhadap diri mereka sendiri, (sambil




bertanya dengan firman-Nya): "Bukankah Aku Tuhan kamu?" Mereka semua

menjawab: "Benar (Engkaulah Tuhan kami), kami menjadi saksi".

Atas dasar inilah, Allah SWT mengutuskan para Nabi dan Rasul
bersama risalah-Nya untuk mengingatkan manusia akan igrar dan
pengakuan mereka, bahawa tiada Tuhan yang wajib disembah melainkan
Allah SWT.

Eidulfitri mengajar kita bahawa fitrah manusia pada asasnya
cenderung kepada mentauhidkan Allah SWT dan menerima agama Islam
yang diutuskan oleh Allah SWT, sebagai cara hidup sesuai dengan fitrah

manusia.

Firman AllahSWT dalam Surah Ar-Rum, ayat 30:

‘“Maka hadapkanlah dirimu (wahai Muhammad) ke arah agama yang

Jauh dari kesesatan; (turutlah terus) agama Allah, iaitu agama yang Allah
menciptakan manusia (dengan keadaan bersedia dari semulajadinya) untuk
menerimanya; tidaklah patut ada sebarang perubahan pada ciptaan Allah itu;
itulah agama yang betul lurus, tetapi kebanyakan manusia tidak

mengetahui.”

Kita hendaklah faham bahawa agama Islam adalah satu-satunya

agama yang benar di sisi Allah SWT, dan tiada mana-mana agama pun yang




menyamainya. Oleh itu berpegang teguhlah dengan agama Allah SWT ini

demi kebahagiaan dan kejayaan kita di dunia mahupun di akhirat.

Muslimin-Muslimat yang dirahmati Allah SWT,

Eidulfitri menyedarkan kita bahawa fitrah manusia adalah suci. Setiap
manusia dilahirkan dalam keadaan fitrah iaitu bersih dan suci daripada
sebarang dosa dan noda, akan tetapi persekitaran dan asuhanlah yang akan

membentuk keadaan dan peribadi manusia.

Hadis yang diriwayatkan daripada Abu Hurairah Radiallahuanhu
bahawa Rasulullah SAW bersabda:

“Setiap anak yang dilahirkan adalah dalam keadaan fitrah (bersih dan
suci), maka kedua ibu bapanyalah yang menjadikannya Yahudi, Nasrani
atau Majusi.”

(Riwayat al-Bukhari dan Muslim).

Oleh itu, didiklah diri, pasangan dan anak-anak kita supaya sentiasa
berada di atas landasan yang betul, wujudkan persekitaran dan suasana
yang baik dengan mendirikan solat fardu secara berjemaah di masjid atau di
surau, menghadiri majlis-maijlis ilmu, serta mendekatkan diri kepada ulamak

yang merupakan pewaris para Nabi dan Rasul.

Eidulfitri hakikatnya mengajak kita menginsafi bahawa fitrah manusia
pada dasarnya suka kepada kebaikan dan inginkan kebenaran. Manusia
secara semula jadi mengenali baik dan buruk serta memiliki naluri untuk
berbuat baik.

Firman Allah SWT dalam surah al-Shams ayat 7-10:

"Dan demi diri manusia dan yang menyempurnakan kejadian (dengan
kelengkapan yang sesuai dengan keadaannya). Lalu mengilhamkan (untuk
mengenal jalan) yang membawa kepada kejahatan dan yang membawanya
kepada ketakwaan. Sesungguhnya telah berjaya orang yang menyucikan
Jiwanya (dengan iman dan amal soleh). dan sesungguhnya telah rugi orang

yang mengotorinya (dengan sebab maksiat)."

Dari itu, bersihkanlah jiwa dan hati ini daripada sifat-sifat mazmumah
(laitu sifat-sifat yang keji), seperti riak, sombong, takabbur dan suka
mementingkan diri sendiri. Sebaliknya tanamlah sifat-sifat mahmudah (iaitu
sifat-sifat yang terpuiji), seperti sifat tawadhuk, merendah diri, bersabar dan

bersyukur terhadap nikmat yang diberi.

Muslimin-Muslimat yang berbahagia,

Eidulfitri membenarkan hakikat bahawa fitrah manusia secara nalurinya

ingin hidup berkeluarga. Manusia diciptakan dengan naluri untuk

berpasangan bagi meneruskan zuriat dan keturunan, di samping mencari

ketenangan jiwa.

Firman Allah SWT dalam Surah Ar-Rum ayat 21:

"Dan di antara tanda-tanda (kebesaran)-Nya ialah Dia menciptakan
pasangan-pasangan untukmu dari jenismu sendiri agar kamu cenderung dan
merasa tenteram kepadanya, dan Dia menjadikan di antaramu rasa kasih
dan sayang. Sesungguhnya pada yang demikian itu benar-benar terdapat

tanda-tanda bagi kaum yang berfikir."

Jadikanlah institusi kekeluargaan sebagai asas kebahagiaan dan
pembinaan masyarakat Islam yang berjaya. Bimbinglah keluarga ke arah
kehidupan yang dirahmati dan diredhai oleh Allah SWT. Ajarilah isteri dan
anak-anak dengan asas pendidikan agama serta ilmu fardu ain yang

mencukupi.

Muslimin-Muslimat yang dirahmati Allah SWT,

Eidulfitri mengembalikan kenyataan bahawa fitrah manusia pada asal

penciptaannya adalah bersaudara. Ini kerana kesemua manusia adalah

berasal dari satu keturunan yang sama iaitu keturunan Nabi Adam

Alaihissalam.

Firman Allah SWT di dalam surah al-Nisa’ ayat 1:

"Wahai sekalian manusia! Bertaqwalah kepada Tuhan kamu yang
telah menjadikan kamu (bermula) dari diri yang satu (iaitu Adam
Alaihissaam), dan yang menjadikan daripada (Adam) itu pasangannya
(isterinya iaitu Hawa), dan juga yang membiakkan dari keduanya zuriat

keturunan lelaki dan perempuan yang ramai.”

Kekuatan persaudaraan ini lebih kukuh lagi serta dirahmati jika

manusia beriman kepada Allah SWT.

Firman Allah SWT dalam Surah Al-Hujurat ayat 10:

"Sesungguhnya orang-orang beriman itu bersaudara. Maka
damaikanlah antara kedua saudaramu dan bertakwalah kepada Allah agar

kamu mendapat rahmat."”

Bahkan keimanan seseorang tidak sempurna tanpa ada rasa kasih dan

belas terhadap saudaranya sesama mukmin.

Hadis daripada Anas Radiallahuanhu bahawa Rasulullah SAW

bersabda yang bermaksud:

“Tidak beriman salah seorang daripada kamu sehingga dia mengasihi

(atau menyukai) untuk saudaranya apa yang dia sukai untuk dirinya sendiri.”
(Riwayat al-Bukhari).

Begitulah hakikat kita umat Islam, adalah ummatan wahidah iaitu umat
yang satu. Pupuklah rasa ukhuwah sesama kita, agar Islam tetap teguh dan

bersatu padu.

Muslimin-Muslimat yang dirahmati Allah SWT,

Pada hari yang mulia ini, sewajarnya kita menginsafi diri serta
bertaubat kepada Allah SWT. Di samping mengambil kesempatan untuk
saling bermaafan atas segala kesalahan, merapatkan kembali hubungan,
dan menyuburkan kasih sayang di antara kita. Jangan jadikan sambutan
Eidulfitri sekadar adat dan budaya, tetapi jadikan ia sebagai suatu peluang
untuk menyucikan hati dan memperbaiki hubungan dengan keluarga,

sahabat, dan jiran tetangga.

Imam Ibnu Rajab al-Hanbali Rahimahullah menyebutkan dalam

kitabnya Lata’if al-Ma‘arif.

“Hari Raya itu bukanlah bagi orang yang berpakaian baru, tetapi Hari
Raya itu adalah bagi orang yang ketaatannya bertambah. Hari Raya itu
bukanlah bagi orang yang bergaya dengan pelbagai pakaian dan kenderaan,
tetapi Hari Raya itu adalah bagi orang yang dosa-dosanya mendapat

keampunan’.

Imam Ibnu Rajab turut memetik kata Imam al-Hasan al-Basri

Rahimahullah iaitu katanya:

“‘Setiap hari yang tidak ada penderhakaan terhadap Allah padanya,
maka itulah Hari Raya. Setiap hari yang dilalui seorang mukmin dalam
keadaan mentaati Tuhannya, mengingati dan mensyukuri-Nya, maka itulah

Hari Raya baginya”.

Oleh itu, marilah kita menghayati hakikat bahawa Eidulfitri adalah
mensyukuri nikmat Allah SWT, menguatkan lagi keimanan dan ketagwaan
kita kepada Allah SWT, masa untuk memperkukuhkan ukhuwah islamiyyah,
merapat dan menyambung semula silaturrahim, memperluaskan sifat

pemurah, dan membantu mereka yang memerlukan.

Muslimin-Muslimat yang dirahmati Allah SWT,

Mengakhiri khutbah Eidulfitri pada tahun ini, marilah kita hayati dan

mengambil pedoman terhadap perkara berikut:

1. Umat Islam hendaklah bersyukur kepada Allah SWT kerana pada
hari ini kita telah kembali kepada fitrah diri yang bersih dan suci.

2.  Umat Islam hendaklah menjalani hidup dengan cara hidup Islam,
kerana Islam adalah satu-satunya agama di sisi Allah SWT yang selaras
dengan fitrah kejadian manusia.

3. Umat Islam hendaklah sentiasa memelihara hubungan sesama

muslim, kerana hakikatnya kita bersaudara dan saling memerlukan.

“‘Dan berpegang tequhlah kamu semua pada tali Allah (agama Islam)
dan janganlah kamu berpecah belah. Dan ingatlah nikmat Allah kepada
kamu ketika kamu bermusuhan (semasa Jabhiliyyah dahulu) lalu, Allah
menyatukan hati kamu (sehingga kamu bersatu padu dengan nikmat Islam)
maka, menjadilah kamu dengan nikmat-Nya itu orang Islam yang bersaudara

dan (dahulu) kamu berada di tepi jurang neraka (disebabkan kekufuran

kamu semasa Jahiliyyah). lalu Allah menyelamatkan kamu daripada neraka
(disebabkan nikmat Islam juga). Demikianlah Allah menjelaskan ayat-Nya

kepada kamu supaya kamu mendapat hidayah petunjuk”.

(Surah Ali ‘Imran: 103).

/ﬁsbé‘g&-mj M\uw\ﬁﬁﬁ 2 21,
Sk a5 e O 9‘®‘§-‘-“5ubﬁ\u€
w«éﬂ\g;g.«d\j@
ﬁwj SR @‘W’:““B \Mgsﬁd

o] -~

il 53850l 54 &) d3paninld (cllidls Glelidl
& 8T Al ,SMJ

o/

sl g ST QST

\

T &ﬁ;zdg’y




DLz

T e

KHUTBAH KEDUA

D! g« ST dlg Al Y) 481 Y L RsT A
-5 2 5. o E(. s ~ s 3 yooos .,
Sl Al Y G e o Y psad Gl el

"&z}

$ - 0 . W

Sialy ad By 2 F 8055 i ) ) Y 4T g

sliadl aper Jo il A5 255 bie
45 4ylinials Al e waid Gl Je ol o 410
el 253 ) plasby pias

z

6Bls oSl 16831 Oealedl L GE Jag Ul
|

i

s

sl Goddl 16 Ja5 QU U5 55450 56 186 < g3di,
Ogalii oils Y1 Eisd Ys aslad G5 dul 1545

Muslimin dan Muslimat yang dihormati sekalian,

Ramadhan telah pun berlalu, meninggalkan kita dengan pelbagai

kenangan ibadah, keinsafan dan keampunan. Namun, persoalannya, apakah

yang berlaku selepas Ramadhan? Adakah kita akan kembali kepada rutin
lama atau kita terus istigamah dalam amal kebaikan yang telah kita bina

sepanjang bulan yang mulia ini?

Salah satu tanda kejayaan seseorang dalam menjalani tarbiyah
Ramadhan adalah apabila dia terus mengekalkan amalan kebaikan

selepasnya. Allah SWT berfirman dalam Surah Fussilat, ayat 30:

"Sesungguhnya orang-orang yang mengatakan: ‘Tuhan kami ialah
Allah,” kemudian mereka tetap istigamah, maka malaikat akan turun kepada
mereka (dengan berkata): Janganlah kamu takut dan janganlah kamu
bersedih hati, dan bergembiralah dengan syurga yang telah dijanjikan

kepadamu.”

Oleh itu, marilah kita sama-sama mengekalkan amalan solat
beriemaah, membaca al-Quran, berzikir, bersedekah, dan mengekalkan

semangat beribadah sebagaimana di bulan Ramadhan.

\ ‘0
b!,“‘

I ledlls ireslls colakedls Glakiddd 5a2l 2l
\é c;\j.c._\.” gt}uz/a ¢ H)é tm—w JJ\ cc_ﬁ‘j.ﬂg‘ M
RAEES|

14



DLz
kol
}E - ; -~ }Z P - & -
- 0 o~ 0 “(w 7 “ {0 $ @ //// - 0 o w ﬁ 9
-

GBy Ladni O alasll cllieg (aui dslad
LSk s ahliadall Sy Ladess AL Silic
oL oyl il Ca5d el «seddl plall (ol
ol sosall wie ol Plis gllall sl ol 21
ualls (B3l iy Giall ol Tz
ol ol el $SET sBdle i (I3 (2l BRMAIS

Doy il 3zl sla Gugyal il Cayd Glalil
ol @I 268315 RIS G LSy Sliay sl

s Sl weslsy Giabsill falad bk
L3115 6250 okt i dalis
oaslls ooidly sl e 4330 LD a3 G &M

1}0 - ”

REREERES Y

\ \

€

LA\

-~ -~

SN G0k Gas Lo 5,581 95 L I8ad) @ BT G5




I!zLHE!.'lJﬂ'EIEII=r

L"?}.ng 6.3 L..s‘j W‘XTB J:f:.ﬁ: }{U ;CUT 5;‘, ci&‘ 3\:&9

W/,

gjﬁ.\.’pﬁdﬁﬁam&xﬂ\ )ir.l\jf-\..amn_‘\u.c "”
;QSS}; dexd e 55305 ;Qs;s.s; @."Ja;_n 0l b;ssl_é.
s ﬁ.l.a_v g }(S\ 4l S5 pﬂ?.a_g dind e bﬁ_‘\.—w‘j

-~
° *»

ST KT ST
izl g ST Al T s A ) a1y

Jed s @S-ngl.z.g“\dfé_.

o o 20%. RN ORI TR (e
J}.m;‘@.u\jﬁt& L,SB ‘UTQ'/’LOJB g,g..:\.)\.:_“w

Kkkkk

16



	أَقُولُ قَوْلِيْ هَذَا وَأَسْتَغْفِرُ اللهَ الْعَظ

